
ՀՀ ԿԱՌԱՎԱՐՈՒԹՅԱՆ ««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ և ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ և ԼՐԱՑՈՒՄՆԵՐ ԿԱՏԱՐԵԼՈՒ և ԳՆՄԱՆ ՊԱՅՄԱՆԱԳՐԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՋԱՐԿՈՒԹՅՈՒՆՆԵՐԻ ԵՎ ԱՌԱՐԿՈՒԹՅՈՒՆՆԵՐԻ

	№ 01/9-1/5916-2025


	Ձեր 05.03.2025թ. N ԴԽ/23.1/6953-2025 գրությամբ ներկայացված՝ ««Հայաստանի Հանրապետության 2025 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու և գնման պայմանագրերում փոփոխություններ կատարելու թույլտվություն տալու մասին» ՀՀ կառավարության որոշման նախագծի վերաբերյալ, որով առաջարկվում է ՀՀ 2025թ. պետական բյուջեով ՀՀ կառավարության պատվիրատվությամբ նախատեսված 1049 ծրագրի «21001. Պետական նշանակության ավտոճանապարհների հիմնանորոգում» և «21002. Տրանսպորտային օբյեկտների հիմնանորոգում» միջոցառումների գծով չբաշխված գումարներից 15.8 մլրդ դրամը ուղղել ճանապարհների և տրանսպորտային օբյեկտների  հիմնանորոգման աշխատանքների իրականացմանը (16 օբյեկտ) և նախագծանախահաշվային փաստաթղթերի և փորձաքննության ծառայությունների ձեռքբերմանը (19 օբյեկտ), հայտնում ենք հետևյալը.
1.	Նախագծի 2-րդ կետով նախատեսվում է թույլատրել փոփոխություն կատարել  ՏԿԵՆ-ԲՄԱՇՁԲ-2023/34Շ-2 պայմանագրում՝ դրանով նախատեսված 2024 թվականին իրականացվելիք աշխատանքների ծավալի 2024 թվականի դեկտեմբերի 27-ի դրությամբ չկատարված մասը տեղափոխելով 2025 թվական և կատարման համար սահմանել նոր ժամկետ՝ 2025 թվականին աշխատանքների կատարման համար ֆինանսական միջոցներ նախատեսվելու դեպքում Կողմերի միջև կնքվող համաձայնագիրն ուժի մեջ մտնելու օրվանից հաշված 50 օր՝ չկիրառելով ՀՀ կառավարության 04.05.2017թ. N 526-Ն որոշմամբ հաստատված կարգի (Կարգ) 56-րդ կետի 4-րդ ենթակետի և թիվ ՏԿԵՆ-ԲՄԱՇՁԲ-2023/34Շ-2 ծածկագրով  պայմանագրի 6.2 կետով նախատեսված պահանջները։ 
Նախագծի ընդունումը հիմնավորող փաստաթղթի համաձայն՝ ժամկետի երկարաձգման անհրաժեշտությունը պայմանավորված է երկու հանգամանքով՝
· 2024թ. թվականին պայմանագրով նախատեսված աշխատանքները ամբողջությամբ չկատարվելը պայմանավորված է աշխատանքների իրականացման ժամանակահատվածում «Վեոլիա ջուր» ընկերության, «ՀԷՑ» ՓԲԸ-ի և «Տելեկոմ Արմենիա» ԲԲԸ-ի կողմից իրականացվող շինարարական աշխատանքներով, որի հետևանքով կապալառուն հնարավորություն չի ունեցել աշխատանքները ավարտին հասցնել պայմանագրով սահմանված ժամկետներում:
· ՀՀ կառավարության 21.11.2024թ. N 1844-Ն որոշման հիման վրա 16.12.2024թ. կնքված թիվ 4 համաձայնագրով ավելացվել են պայմանագրով նախատեսված աշխատանքների ծավալները, սակայն լրացուցիչ աշխատանքների կատարման համար նոր ժամկետներ չեն սահմանվել:
Այս կապակցությամբ հայտնում ենք, որ գնումների մասին օրենսդրության համաձայն պայմանագրի կառավարումն իրականացնում է պատվիրատուն, ուստի վերջինս ինքնուրույն կարող է ինչպես կասեցնել 2024թ. պայմանագրով նախատեսված աշխատանքների ժամկետները մինչև ի հայտ եկած անհաղթահարելի հանգամանքների ավարտը, այնպես էլ նոր կնքված համաձայնագրով լրացուցիչ աշխատանքների կատարման համար սահմանել նոր ժամկետներ:
Նշվածով պայմանավորված առաջարկում ենք Նախագծից որպես ավելորդ դրույթ հանել 2-րդ կետը:
	













-Ընդունվել է, կետը հանվել է:


 

	2.	Նախագծի 3-րդ կետով առաջարկվում է թույլատրել «Եվրոբուդ պլյուս» ՍՊԸ-ի հետ 23.07.2024թ. կնքված թիվ ՏԿԵՆ-ԲՄԱՇՁԲ-2024/19Շ պայմանագրի շրջանակներում տրամադրել կանխավճար 95.0 մլն դրամի չափով՝ չկիրառելով Կարգի 56-րդ կետի 6-րդ ենթակետի պահանջները: Նշենք նաև, որ կազմակերպության անվանումը Նախագծում թերի է նշված՝ «Եվրոբուդ»:
Կարգի 32-րդ կետի 5-րդ ենթակետի համաձայն՝ հրավերով նախատեսվում է նաև դրույթ կանխավճարի հատկացման և դրա առավելագույն չափի մասին, պայմանով, որ ընտրված մասնակիցը կարող է հրաժարվել առաջարկված կանխավճարից կամ դրա մի մասից: Ընդ որում, կանխավճարի չափը չի կարող գերազանցել ընտրված մասնակցի առաջարկած գնի երեսուն տոկոսը, իսկ Կարգի 56-րդ կետի 6-րդ ենթակետի համաձայն՝ արհեստական փոփոխություն է համարվում պայմանագրով կանխավճար նախատեսելը, եթե հրավերով նախատեսված չի եղել կանխավճար հատկացնելու հնարավորություն:
www.procurement.am հասցեով գործող գնումների պաշտոնական տեղեկագրում 14.05.2024թ. հրապարակված ՏԿԵՆ-ԲՄԱՇՁԲ-2024/19Շ ծածկագրով գնման ընթացակարգի հրավերում կանխավճարի հատկացման դրույթ նախատեսված չի եղել:
Ելնելով վերոգրյալից հայտնում ենք, որ եթե ի սկզբանե վերոնշյալ ընթացակարգի հրավերով նախատեսված լիներ կանխավճարի տրամադրման հնարավորություն, ապա այն կստեղծեր հավասար մրցակցային պայմաններ մրցույթին հաղթած և մյուս մասնակիցների միջև: Ուստի հաշվի առնելով գնման գործընթացի միասնական կանոններով և համաչափ կազմակերպման անհրաժեշտությունը՝ առաջարկում ենք որպես ավելորդ դրույթ հանել Նախագծի 3-րդ կետը:
	
-Ընդունվել է, կետը հանվել է:  

	3.	Նախագծի 4-րդ կետով նախատեսվում է թույլատրել ՀՀ տարածքային կառավարման և ենթակառուցվածքների նախարարությանը՝ «Ճանապարհ» ՍՊԸ-ի հետ կնքված թիվ ՏԿԵՆ-ՀԲՄԱՇՁԲ-2021/21Շ-1,  «Եվրոասֆալտ» ՓԲԸ-ի հետ կնքված թիվ ՏԿԵՆ-ՀԲՄԱՇՁԲ-2021/10Շ-1, «Լենճանշին» ՍՊԸ-ի հետ կնքված թիվ ՏԿԵՆ-ՀԲՄԱՇՁԲ-2023/9Շ պայմանագրերի կատարման արդյունքները ընդունել՝ չկիրառելով Կարգի 110-րդ կետի պահանջները, այնինչ Նախագծի ընդունումը հիմնավորող փաստաթղթում բացահայտված չէ վերոնշյալ նորմին բացառություն սահմանելու հանգամանքը:
	
-Ընդունվել է, 
Հիմնավորումը խմբագրվել է։

	4.	Նախագծի ընդունումը հիմնավորող փաստաթղթում ՏԿԵՆ-ԲՄԽԾՁԲ-2024/6Ն, ՏԿԵՆ-ԲՄԽԾՁԲ-2024/8Ն-1 և ՏԿԵՆ-ԳՀԽԾՁԲ-2022/13Ն պայմանագրերի շրջանակներում էլեկտրոնային գնումների համակարգում բացակայում են հանձնման-ընդունման արձանագրությունները, ինչով պայմանավորված դիրքորոշում ներկայացնել չենք կարող:  Ընդ որում պետք է արձանագրել, որ Կարգի 110-րդ կետի համաձայն՝ էլեկտրոնային եղանակով իրականացվող գնումների դեպքում պայմանագրի կատարման արդյունքի ընդունման հետ կապված գործողություններն իրականացվում են էլեկտրոնային գնումների համակարգի միջոցով:
	-Ընդունվել է նախագիծը և հիմնավորումը խմբագրվել են:

	5. Միաժամանակ անհրաժեշտ է Նախագծի N 7 հավելվածի գնումների պլանում ներառված 71241200/506 «նախագծերի պատրաստում, ծախսերի գնահատում» ԳՄԱ կոդով գնման առարկայի «ԲՄ» գնման ձևը փոխարինել «ՀԲՄ» գնման ձևով:
	-Ընդունվել է, փոփոխությունը կատարվել է:

	                 2․ՀՀ արդարադատության նախարարություն
	20.03.3025թ.


	
	
№ /27.3/11878-2025


	1. «Հայաստանի Հանրապետության 2025 թվականի պետական բյուջեի մասին օրենքում» վերաբաշխում և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու և գնման պայմանագրերում փոփոխություններ կատարելու թույլտվություն տալու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում ««Գնումների գործընթացի կազմակերպման կարգը հաստատելու և Հայաստանի Հանրապետության կառավարության 2011 թվականի փետրվարի 10-ի N 168-Ն որոշումն ուժը կորցրած ճանաչելու մասին»» բառերն անհրաժեշտ է հանել՝ հիմք ընդունելով՝ «Նորմատիվ իրավական ակտերի մասին» օրենքի 17-րդ հոդվածի 7-րդ մասը, համաձայն որի՝ ենթաօրենսդրական նորմատիվ իրավական ակտի մասերին հղում կատարելիս նշվում են իրավական ակտի կրճատ անվանումը, կետի, ենթակետի կամ պարբերության համարը:
	-Ընդունվել է, փոփոխությունը կատարվել է:

	2. Նախագծի 2-րդ կետի համաձայն թիվ ՏԿԵՆ-ԲՄԱՇՁԲ-2023/34Շ-2 պայմանագրի կնքման ամսաթիվն է 2023 թվականի մայիսի 24-ը, իսկ հիմնավորման համաձայն՝ 2023 թվականի հոկտեմբերի 10-ը և 2023 թվականի մայիսի 24-ը: Նշվածից ելնելով՝ անհրաժեշտ է հիշյալ պայմանագրի կնքման ամսաթիվը հստակեցնել:
Բացի այդ, Նախագծի 2-րդ կետի «ծածկագրով» բառն առաջարկում ենք հանել:
	ՀՀ ֆինանսների նախարարության առաջարկությունների հիման վրա կետը հանվել է․

	3. Նախագծի 3-րդ կետով նախատեսվում է թույլատրել Հայաստանի Հանրապետության տարածքային կառավարման և ենթակառուցվածքների նախարարությանը՝ «Եվրոբուդ» սահմանափակ պատասխանատվությամբ ընկերության հետ 2024 թվականի հուլիսի 23-ին կնքված թիվ ՏԿԵՆ-ԲՄԱՇՁԲ-2024/19Շ պայմանագրի շրջանակներում 2024 թվականին աշխատանքների իրականացման համար տրամադրել կանխավճար՝ 95 մլն ՀՀ դրամի չափով՝  չկիրառելով Հայաստանի Հանրապետության կառավարության 2017 թվականի մայիսի 4-ի թիվ 526-Ն որոշման թիվ 1 հավելվածի 56-րդ կետի 6-րդ ենթակետի պահանջը։ Մինչդեռ Նախագծի հիմնավորման համաձայն կանխավճարը նախատեսվում է տրամադրել 2025 թվականին իրականացվող աշխատանքների համար:
Վերոգրյալից ելնելով՝ անհրաժեշտ է Նախագիծը այդ մասով հստակեցնել:
	ՀՀ ֆինանսների նախարարության առաջարկությունների հիման վրա կետը հանվել է․

	4. Նախագծի 4-րդ կետով նախատեսվում է թույլատրել Հայաստանի Հանրապետության տարածքային կառավարման և ենթակառուցվածքների նախարարությանը՝ «Ճանապարհ» սահմանափակ պատասխանատվությամբ ընկերության հետ կնքված թիվ ՏԿԵՆ-ՀԲՄԱՇՁԲ-2021/21Շ-1,  «Եվրոասֆալտ» փակ բաժնետիրական ընկերության հետ կնքված թիվ ՏԿԵՆ-ՀԲՄԱՇՁԲ-2021/10Շ-1, «Լենճանշին» սահմանափակ պատասխանատվությամբ ընկերության հետ կնքված թիվ ՏԿԵՆ-ՀԲՄԱՇՁԲ-2023/9Շ պայմանագրերի կատարման արդյունքները ընդունել՝ չկիրառելով Հայաստանի Հանրապետության կառավարության 2017 թվականի մայիսի 4-ի թիվ 526-Ն որոշմամբ հաստատված կարգի 110-րդ կետի պահանջները:
Սույն դեպքում, հաշվի առնելով այն, որ Նախագծի 4-րդ կետը հիմնավորված չէ, ինչպես նաև հիմք ընդունելով «Նորմատիվ իրավական ակտերի մասին» օրենքի 6-րդ հոդվածի 5-րդ մասը, համաձայն որի՝ փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը: (…)՝ անհրաժեշտ է Նախագծի 4-րդ կետը լրացուցիչ հիմնավորել:
	-Ընդունվել է, հիմնավորումը խմբագրվել է:



